
1Z-ZWIEG U L-FAMILJA

Harsa hafifa madwarna, jigifieri harsa fuq is-socjeta taghna, tghinna nindunaw illi
hemm distanza bejn il-kultura ta’ Zmienna u I-Vangelu, u t-twemmin Kristjan.
Nosservaw ftit x’inhi I-mentalita ta’ zmienna fuq certi aspetti li huma importanti
hafna fil-hajja taghna 1-bnedmin, nghidu ahna d-diskors li jsir fuq l-affettivita, fuq I-
imhabba; id-diskors li nisimghu fuq il-valur tal-hajja; id-diskors li nisimghu fuq iz-
Zwieg u l-familja. Dan biex naghtikom ftit ezempji. Dawn huma, nerga’ nghid, punti
kardinali fil-qafas tas-socjeta taghna, imma b’dispjacir wiehed jinnota illi hemm
dikotomija, hemm din il-qasma bejn il-kultura u t-twemmin Kristjan taghna.

Issa forsi tistagsuni: Ghaliex ged isehh dan? Emmnuni, it-twegibiet jistghu jkunu
varji. Jista’ jkun illi s-sekularizmu tant gieghed kulma jmur jahkem il-mohh u 1-qalb
taghna, illi b’xi mod gieghed jinnewtralizza 1-prezenza tal-Vangelu. Jista’ jkun illi
ahna ghandna prezenza ta’ Khnisja li temmen, li tghix bil-Vangelu, imma ma
ppreparatx bizzejjed lill-Kristjani halli jkunu hmira fil-kultura ta’ Zmienna. Imma
jista’ jkun ukoll illi 1-Kristjani huma ghazzenin; ahna irresponsabbli u naghzlu, ghal
motivi egoistici, illi nibqghu fil-muta, illi ahna stess niehdu d-distanza “Kristjana”
minn din il-kultura.

Jekk tezisti din id-dikotomija, dan m’iniex nghidu biex naqtghalkom galbkom. Din
m’ghandniex ninterpretawha bhala falliment, bhala disfatta, gisu waslet is-siegha ta’ 1-
ahhar. Altru li m’hux hekk! Jien u inti, li ghandna vizjoni Kristjana, ghandna
nikkunsidraw is-sitwazzjoni attwali taghna bhala sfida, bhala karba 1i lilna
tissollecitana biex inqumu fuq riglejna, narmaw lilna nfusna tajjeb fis-sens li nkunu
nafu I-ghaliex tat-twemmin taghna — u ma jkunx twemmin jew taghlim bhal pappagall
— u naghmlu l-proposta, u nipprezentaw il-vizjoni pozittiva ta’ Kristu u tal-Vangelu
lill-bniedem tal-lum.

I[I-papa Benedittu, f’diskors 1li ghamel lill-isqfijiet ta’ l-Isvizzera, qalilhom: “Hawn
min irid jipprezenta lill-Knisja bhala gawwa mudlama. Hawn min qged jipprezenta I-
Knisja bhala dik illi tghid dejjem ‘Le’, bhala dik li dejjem tikkundanna. Hemm min
ged jipprezenta I-Knisja bhala ghalliema ta’ morali illi jaqtghu galb in-nies”. Imma 1-
Papa jghid: “Din m’hix il-Knisja vera”. Il-Knisja vera hi dik li ghandha 1-Bxara t-
Tajba, hi dik illi r¢iviet dan id-dawl tas-sewwa minghand Kristu, dawl illi jdawwal
lill-bniedem, il-hajja, iz-Zwieg u l-familja, biex nerga’ ntenni t-tliet ezempji li
semmejt fil-bidu; u 1-Knisja, jigifieri ahna, gheziez tieghi, ghandu jkollna 1-kuragg illi
quddiem din il-konfuzjoni, quddiem dak li jista’ jidher bhala falliment, bhala irtirar
mill-hajja socjali, ahna naghmlu l-offerta taghna, ahna naghtu t-twegiba taghna.

Issa I-lum geghdin nic¢¢elebraw il-festa tal-Vergni Mqaddsa ta’ Loreto, illi skond it-
tradizzjoni 1-angli ttrasportaw id-dar ta’ Nazareth u minn Nazareth gabuha f’Loreto.
Dan fih messagg sabih u attwali, gheziez tieghi, ghaliex lilna jghinna naghrfu r-
responsabbiltajiet taghna biex nikkontribwixxu halli d-dar taghna — u meta nghid “id-
dar taghna” nifhem mhux biss id-dar ta’ kull familja, ta’ kull wiehed u wahda minna,



imma anki d-dar komuni taghna, li hi allura pajjizna — inkomplu nibnuha u mhux
inhottuha.

U b’liema mod din il-grajja tal-Vergni ta’ Loreto tista’ lilna tistimulana u toffrilna
orjentament f’dan l-impenn tant mehtieg? Jiena nista’ nitfa’ I-harsa tieghi fuq Marija,
li hi stess, il-persuna taghha stess, diga hija d-dar ta’ Alla. Marija hija 1-ghamara illi
fiha ghammar Kristu. U allura I-Vergni Mbierka minnha nfisha diga ghandha
messagg x’tibghat lilna u lis-socjeta: illi jekk ahna niddisponu rwiehna Alla jghammar
maghna, Alla jibni d-dar tieghu fostna. U meta ged nghid “Alla jibni d-dar tieghu
fostna” x’qeghdin nifhmu? Darba David ried jibni Tempju lil Alla, imma Alla gallu:
“Mhux int tibnili d-dar, imma jien nibni d-dar tieghi ghalik biex inti tghammar fiha”.
U meta nghidu illi Alla jibni d-dar tieghu jiena nifhem illi Alla jipprovdilna
sitwazzjoni, ambjent, realta, dak li nistghu nsejhulu ordni ta’ hajja illi jekk ahna
nirrispettawh, jekk ahna naghzlu illi nghixu fih, dik tkun id-dar ta’ Alla fostna li Alla
jibni ghal kull wiehed u wahda minna kif ghamel permezz ta’ Marija.

Imma jekk ikolli nitkellem fuq id-dar tal-gebel ta’ Marija — “Domus Marie” — jiena
dalghodu nixtieq nistedinkom biex naraw flimkien tliet ritratti tad-dar ta’ Marija. Qatt
rajtuhom? Fil-Vangelu ghandna “ritratti” tad-dar ta’ Marija.

L-ewwel ritratt, 1-ewwel ikona jipprezentahielna 1-Vangelu li ghadu kif thabbrilna:
proprju d-dar ta’ Nazareth fejn naraw lil Marija attenta, tfittex x’inhu 1-pjan ta’ Alla
ghaliha u ghall-ohrajn. San Luqa jghidilna illi jidher 1-anglu illi jipproponilha x’inhu
dan il-pjan ta’ Alla. Alla, gheziez tieghi, lilna ma halagniex u tefaghna bl-addoc¢ fid-
dinja. Imma Alla li tant ihobbna ried kieku jipproponilna ordni ta’ hajja. Imma I-
bniedem hawwadulu dan l-ordni. U Marija f’Nazareth nixtieq nikkontemplaha bhala
dik illi qed tfittex li tiskopri x’inhu dan il-pjan, pjan illi nistghu nghidu li Alla
jikkomunikah lill-bniedem fuq zewg livelli. Fugq livell naturali, jigifieri li m’hemmx
ghalfejn ikollok il-fidi fi Kristu, m’hemmx ghalfejn tkun Kattoliku biex inti tasal halli
tinduna b’dan il-progett ta’ Alla; bizzejjed illi thaddem ftit il-fakulta tar-raguni. Ir-
raguni taghna 1-bnedmin jekk inhaddmuha sewwa tghinna biex niskopru dan I-ordni
primordjali li Alla waqqaf sa mill-bidu tal-holgien. Imma mbaghad hemm ukoll,
ghalina li nemmnu, u dan mhux ghax ahna bravi imma ghaliex ir¢ivejna d-don tal-
fidi, dik li tissejjah ir-Rivelazzjoni: jigifieri Alla jkellimna. “Fl-imghoddi Alla
kellimna b’diversi modi, imma meta waslet il-milja taz-zminijiet hu kellimna permezz
ta’ Ibnu”. U f’din ir-Rivelazzjoni, dak li ahna nsibu fl-Iskrittura — imma issa jrid
ikollok il-fidi —, ahna hemmhekk insibu konferma ta’ dak il-pjan primordjali li nistghu
naslu ghalih bir-raguni, u aktar minn hekk ukoll.

U 1-Vergni Mbierka fid-dar taghha f’Nazareth hija dik illi tixtarr, hija dik illi
tikkontempla x’inhu dan il-progett ta’ Alla. U meta tiskoprih hija tghidlu: “Hawn jien
il-qaddejja tal-Mulej; ha jkun minni skond il-pjan tieghek, skond il-Kelma tieghek”.
Mhux hekk biss, imma Marija taghti kelma, u dik l-ghazla li hija taghmel tibga’
maghha, anki jekk xi drabi tiswielha sagrificc¢ju, anki jekk dik switilha l-martirju.
Imma, b’persuna ta’ mara responsabbli li tiehu pozizzjoni quddiem Alla, hija tibga’
zzomm il-kelma li tat sa l-ahhar.

Gheziez tieghi, jien dan il-kwadru nixtieq napplikah ghall-hajja taz-Zwieg u tal-
familja. Anki z-Zwieg... il-Kon¢ilju Vatikan II jghid illi z-Zwieg tant hu ta’ gid
ghall-bniedem, ghall-familja u ghas-socjeta illi Alla tah l-istruttura tieghu, ma halliehx



f’idejn il-bnedmin ghax kienu jharbtuhulu, kif geghdin iharbtuhulu! U ahna, gheziez
tieghi, f’din il-veritd fuq iz-Zwieg u l-familja, bhal Marija f’Nazareth, fid-dar taghha
ta’ Loreto, ahna nistghu, jekk ghandna rieda tajba, niskopru x’inhu I-progett, il-pjan
primordjali ta’ Alla ghaz-Zwieg u l-familja. U hemmhekk ikollna assigurazzjoni li
m’ahniex naghmlu ghazliet zbaljati. U ghalina li nemmnu, li ghandna d-dawl tal-fidi
ta’ Kristu u I-Kelma tieghu, ahna nkomplu mhux biss nikkonfermaw fuq iz-Zwieg u 1-
familja dak li tghidilna r-raguni, imma niskopru aktar minn hekk, ghaliex ghalina 1-
imghammdin iz-Zwieg huwa sagrament.

Anki ahna, bhalma ghamlet Marija fid-dar taghha, jekk naslu biex naghtu kelma, biex
naghmlu decizjoni, biex naghmlu ghazla, ghaliex m’ghandniex dik il-kelma, dik id-
decizjoni, dik I-ghazla ma nzommubhiex sa l-ahhar? Ghaliex ahna tant sensittivi ghall-
irgulija li ghandu jkun hemm fostna, imma mbaghad f’materja dagshekk delikata ahna
nittraskuraw, jekk mhux ukoll nergghu lura minn dik 1-“Iva” li nkunu tajna mhux biss
lis-sieheb jew lis-siehba fiz-Zwieg imma anki lil Alla u quddiem is-soc¢jetd? Ghaliex
iz-Zwieg m’hux xi haga privata, imma z-Zwieg huwa ta’ natura pubblika; ghalhekk 1-
Istat jaghmel il-ligijiet fuq iz-Zwieg, ghaliex 1-Istat bhala responsabbli mill-hajja tas-
socjeta jrid ukoll jipprovdi dawk il-ligijiet illi jgibu ’1 quddiem, illi jiggarantixxu z-
Zwieg u l-familja.

Hemm ritratt iehor tad-dar ta’ Marija, id-dar ta’ Loreto. Imma din id-darba nitlobkom
naghmlu mixja zghira minn Nazareth ghal Ghajn Karem, fejn Marija taghmel dik iz-
zjara lil qaribtha Santa Elizabetta u ’l Zakkarija. F’dik ukoll nistghu nghidu li
ghandna ritratt ta’ Marija; Marija hemmhekk waqfet tghix ghal tliet xhur. U
x’indikazzjonijiet, x’messagg taghtina din id-dar ta’ Marija f’Ghajn Karem? Illi
Marija u Elizabetta jiccelebraw il-hajja, tant illi 1-Vangelu jghidilna illi kif
ikkomunikaw flimkien Marija u Elizabetta t-tarbija li kien hemm fi hdanhom gabzet
bil-ferh. Iva, gheziez tieghi, anki dan jitfghalna dawl importanti fuq il-hajja taz-
Zwieg u I-familja. Wiehed mill-ghanijiet tal-hajja mizzewga hu proprju li jkun hemm
l-ulied, il-prokreazzjoni. Il-familja hija dak 1-ambjent naturali illi fih jitwieldu I-ulied,
u dan jiggarantixxi futur ghall-istess individwi u futur ghall-istess socjeta. Ghandna
problema fuq dik li hija r-rata tat-twelid, imma issa nigbdu l-konsegwenzi ta’ dak li
zrajna.

Gheziez tieghi, is-sesswalita, li hija dimensjoni sabiha immens fil-hajja ta’ 1-
individwu, imma iktar u iktar fil-hajja tal-koppja mizzewga, ghandha 1-milja taghha
meta l-ko-operazzjoni bejn ir-ragel u l-mara twassal halli jkun hemm hajja gdida.
Imma ma jidhrilkomx li anki fid-djar taghna dan l-aspett tal-hajja mizzewga, tal-hajja
tal-familja, kulma jmur ged jigi mdellel? Ma thossux bhali illi anki fostna meta
nitkellmu fuq is-sesswalita nitkellmu b’mod illi rridu gisu noftmuha mill-hajja? U
allura, kif jghid l-istess Koncilju Vatikan II, il-gmiel tal-hajja mizzewga mhux dejjem
jiddi bl-istess gawwa ta’ dawl, ghaliex l-imhabba tal-mizzewgin li twassal biex ikun
hemm l-ulied hafna drabi ged tigi mirfusa proprju mill-propaganda ta’ mezzi illeciti
illi jhassru 1-gmiel tal-hajja intima bejn il-mizzewgin. Imma din hi r-realta. Allura
f’dan ir-ritratt tad-dar ta’ Marija, id-dar ta’ Loreto f’sens wiesa’, jiena nilmah ic-
celebrazzjoni tal-hajja illi xieraq li jkun hemm f’kull familja.

Hemm ritratt iehor tad-dar ta’ Marija, tad-dar ta’ Loreto. U dan huwa r-ritratt li
jaghtina San Gwann meta jirrakkontalna fuq iz-zwieg ta’ Kana, illi ghalih kienet
prezenti Marija. Gheziez tieghi, ir-rakkont tal-Vangelu jghidilna illi f’dik id-dar, li



fiha kienet prezenti Marija waqt li kien ged jigi c¢celebrat zwieg, nagas element
importanti hafna, li huwa l-inbid. U Marija tintervieni biex Kristu jirrimedja halli
jghinhom jirkupraw dak l-element li kien nieqes. Gheziez tieghi, ma thossux bhali illi
fid-djar taghna, fejn niccelebraw iz-zwigijiet taghna, xi drabi hemm nieqes element
importanti? M’iniex nghid ghall-inbid u x-xorb alkoholiku; dak kieku hemm bzZonn
nikkontrollawh! Imma ged nghid ghal dawk li huma l-elementi essenzjali tal-hajja
taz-Zwieg, li huma l-fedeltd u l-unitd. Kieku dawk l-gharajjes ta’ Kana ma sabux lil
Kristu li fakkarhom li hemm “inbid tajjeb”, kieku z-Zwieg kien jisfrattalnom. U,
gheziez tieghi, certi zwigijiet taghna qeghdin jisfrattaw u ha jkomplu jisfrattaw aktar
jekk ahna ma nghozzux dawn l-elementi essenzjali li jappartienu lin-natura taz-Zwieg,
jigifieri 1-fedelta: mara wahda u ragel wiehed; u l-unita, l-indossulibbilta: jigifieri li z-
Zwieg huwa commitment ghal dejjem.

Kull manuvra u kull inizjattiva illi b’xi mod tista’ therri fil-principju, iktar u iktar fil-
kultura u l-mentalita, dawn iz-zewg elementi, jigifieri 1-fedelta u l-indossulibbilta,
gheziez tieghi, ikunu ged jikkontribwixxu halli z-zwigijiet taghna jkomplu jiggarfu.
Dan l-ahhar kont ged nagra statistika fuq x’gara I-Irlanda minn meta ddahhlet il-ligi
tad-divorzju.  It-tkissir taz-Zwieg mhux immultiplika ruhu imma zdied b’mod
allarmanti hafna. Ghax jekk tidhol il-mentalita... Ghax wiehed jista’ jghid: “Dan ma
japplikax ghalija”. Veru... imma ahseb fis-so¢jeta; ghax hemm min huwa dghajjef u
jista’ juza dan il-mezz, u indirettament ahna nkunu geghdin naghtuh arma f’idejh jew
f’idejha halli din l-esperjenza tant sabiha u tant gaddisa — iz-Zwieg u I-familja — ikunu
d-fid-diskrezzjoni ta’ 1-individwu jekk ikomplix jew le.

Imma f’Kana ssehh haga ohra. Marija tinduna illi I-mizzewgin ghandhom problema,
u tirrikorri ghand Kristu u tghidlu: “M’ghandhomx inbid... Aghmel xi haga...
Anticipa s-siegha tieghek”. U Marija titfa’ z-zejt fuq il-gerha ta’ dik il-koppja. U
ahna, gheziez tieghi, lanqas qeghdin nghidu illi rridu naghlqu ghajnejna, illi b’xi mod
nikkundannaw, illi b’xi mod niddisprezzaw jew naqtghu minn maghna ’1 dawk il-
koppji, dawk il-familji illi nagashom wiehed minn dawn l-elementi li semmejtilkom.

Ftit tax-xhur ilu f"Ruma sar kungress internazzjonali proprju b’din it-tema: “Nitfghu
z-zejt fuq il-feriti taz-zwigijiet u l-familji midruba”. Imma l-ewwel irridu naraw
x’inhuma dawn il-feriti, imbaghad naraw xhin nitfghu u kemm ghandna nitfghu minn
din il-medic¢ina. Imma medicina li tfejjag, mhux medi¢ina ghall-mewt, kif hemm min
jista’ jipproponi. U din ghandha tkun ukoll l-attitudni talinqas tal-komunita Kristjana,
jekk is-socjeta in genere taghmel ghazla ohra: illi ahna, gheziez tieghi, quddiem dawn
ir-realtajiet, bhalma ghamlet Marija fid-dar taghha ta’ Kana, nitfghu, insawbu z-zZejt
biex il-gerha li hemm taghlaqg.

Tinsewx x’qalu l-qaddejja, jew ahjar il-kap tal-qaddejja, lill-gharajjes: “Dan l-inbid
ghax hallejtuh ghall-ahhar? Dan l-inbid ghax ma gibtuhx mill-ewwel? Jahasra,
xrobna hafna nbid hazin, hawwadna, marradna... u issa gejjin bl-inbid tajjeb!”. Jiena
dak li nawgura: illi ma jghaddix iz-zmien u ahna nimlew il-garar taghha b’inbid qares,
jekk mhux ukoll inbid hazin, u mbaghad wara nindunaw u nghidu: “Ara, kien hemm
element insejnieh, li huwa l-inbid li jipprovdilna Alla permezz ta’ Kristu”.

Dawn huma t-tliet ritratti tad-dar ta’ Loreto, gheziez tieghi. Intom tifhmuni illi ahna
ritratti materjali m’ghandniex; ahna x’gara fid-dar ta’ Nazareth nafu ftit li xejn,
ghaliex il-Vangeli huma sajmin fuq iz-Zmien tat-tfulija ta’ Gesu. Imma bid-dawl li



jaghtina 1-Vangelu fuq il-prezenza ta’ Omm Alla u Omm taghna f’dawn id-diversi
ghamajjar, diversi djar, il-lum stajt nagsam maghkom dawn ir-riflessjonijiet fuq tema
li hija hafna hafna ghal qalbna: iz-Zwieg u 1-familja.

San Pietru, f’wahda mill-ittri tieghu, jghidilna: “Inbnew bhal gebel haj, biex issebbhu
l-binja ta’ Alla”. U f’din ic-¢irkustanza ta’ dalghodu jiena dan l-appell li naghmel
lilkom, devoti tal-Vergni Marija ta’ Loreto: meta tilmhu fl-istatwa taghkom dak 1-
anglu bid-dar f’idejh, ftakru f’kull dar, mhux li hawn f’Ghajnsielem imma li hawn
f’pajjizna, u itolbu lil Marija halli hi tkompli tispirana bl-atteggjamenti taghha; dawk
li semmejtilkom, nerga’ nfakkarhomlkom: id-dar fejn gharfet il-progett ta’ Alla u
galet “Iva” u 1-“Iva” taghha zammitha sa l-ahhar, id-dar fejn iccelebrat il-hajja, id-dar
fejn ipprovdiet elementi essenzjali biex iz-Zwieg [ta’ Kana] jirnexxi. Il-familji taghna
kollha, gheziez tieghi, ghandhom bzonn din I-ghajnuna, ghandhom bzonn jinbnew
bhala gebel haj, biex 1-ghamara ta’ Alla fostna l-bnedmin ma tigix niegsa, biex din id-
dar komuni taghna, jigifieri d-dar tan-nazzjon taghna, ma jkunx fiha konsenturi.

Gejja 1-Missjoni Djoc¢esana bl-ghajnuna ta’ Alla. Minn hawn u ftit gimghat ohra
nibdew bil-Missjoni Djocesana. Jien nixtieq, anzi nitlob lil Alla, bl-intercessjoni ta’
Marija, halli 1-Missjoni mhux biss tghinna nibnu, u nsewwu jekk hemm bzZonn, id-djar
taghna biex naghmluhom jixbhu d-dar ta’ Marija, imma halli dak li ghidtilkom fil-
bidu, dik id-distanza li hemm bejn il-kultura ta’ pajjizna u 1-Vangelu, jirnexxielna
nc¢ekknuha, halli Kristu jkun tassew il-Bxara t-Tajba mhux biss ghalina imma ghall-
poplu taghna kollu.



